
GOUVÈNÈ CUOMO SIYEN PWOJÈ-LWA POU BAY LONÈ POU OFISYE LAPOLIS KI TE BAY LAVI YO NAN 

SÈVIS LA 

 

Gouvènè a siyen kat pwojè-lwa pou chanje non pon ak pòsyon otowout yo pou bay lonè pou kat  

ofisye lapolis 

 

Jodi a, Gouvènè Andrew M. Cuomo te siyen kat pwojè-lwa ki pral bay lonè pou kat ofisye lapolis ki te bay 

lavi yo nan sèvis la. Pou fè sa, Gouvènè a pral chanje non pon ak pòsyon sistèm otowout leta pou fè 

sonje yo.  

 

Gouvènè Cuomo di konsa, “Pwojè-lwa sa yo ap bay lonè pou sonje kat ofisye lapolis yo, yo tout te pèdi 

lavi yo nan sèvis la pou pwoteje kominote yo ak katye yo. Tout moun k ap travèse pon sa yo epi vwayaje 

sou otowout sa yo ap sonje sèvis ofisye sa yo te bay pou tout Nouyòkè yo. Mwen bat bravo pou moun ki 

sipòte pwojè-lwa a pou travay yo epi mwen prezante senpati ak tout kè mwen pou fanmi ofisye sa yo 

pou pèt yo fè a.” 

 

“New York City Police Department Detective Peter Figoski Memorial Bridge” (Hamlet West Babylon) 

 

Gouvènè a te siyen pwojè-lwa ki deziyen pon ki sou State Route 109 ki travèse Sunrise Highway nan 

Hamlet West Babylon, Konte Suffolk, kòm “New York City Police Department Detective Peter Figoski 

Memorial Bridge.” Detektif NYPD Peter Figoski se te yon veteran 22 ane NYPD epi li t ap viv nan West 

Babylon, Konte Suffolk. Nan dat 12 desanm 2011, Ofisye Figoski ak patnè li te reponn yon apèl pou 

asistans nan yon vòl avèk zam. Yo te tire li epi li te mouri pandan li t ap bloke sòti sispèk yo sèlman. 

Ofisye Figoski te jwenn pwomosyon Detektif apre lanmò nan Depatman Lapolis Vil New York, epi li te 

resevwa rekonpans Meday Lonè depatman an. 

 

Senatè Phil Boyle di konsa, “Mwen di Gouvènè Cuomo mèsi poutèt li siyen pwojè-lwa enpòtan sa a pou 

bay lonè pou Detektif Peter Figoski. Chanjman non pon sa a pou li pral asire Nouyòkè yo, pou anpil 

jenerasyon k ap vini, pral sonje sèvis, sakrifis ak kouraj Detektif Figoski.” 

Manm Asanble Joseph Saladino di konsa, “Kè nou ale pou fanmi pou ak zanmi Detektif Peter Figoski. 

Avèk èd Gouvènè Cuomo ak kamarad nou yo nan gouvènman an, devouman sa a se yon bon jan respè k 

ap asire souvni yon kokennchenn ewo ap dire toutan.” 

 

“Officer Thomas M. Lindsey Memorial Highway” (Vil Utica) 

 

Gouvènè a te siyen pwojè-lwa a pou deziyen yon pòsyon State Route 5a ak State Route 5s ki nan Vil 

Utica, Konte Oneida, kòm “Officer Thomas M. Lindsey Memorial Highway.” Officer Lindsey se te yon 

veteran senkan nan Depatman Lapolis Utica. Nan dat 12 avril 2007, yo te tire epi touye li pandan li te 

rete yon machin ki t ap sikile. Devouman Ofisye Lindsey nan Depatman Lapolis Utica endike nan plizyè 

Sètifika Lwanj li te resevwa. Li te yon manm ki fyè tou nan Kò Marin Etazini kote li te sèvi responsablite li 

nan peyi etranje kòm yon Gad Sekirite Anbasad ant ane 1993 ak 1999. 

 

Senatè Joseph A. Griffo di konsa, “Nou bat bravo pou Gouvènè Cuomo poutèt li ede kominote nou an 

bay lonè pou Tom Lindsey. Li te fè dènye sakrifis pou ede pwoteje nou epi nou vle asire souvni li ak lavi li 

antre nan istwa nou. Ofisye Lindsey ap toujou yon ewo pou nou.” 

 

Manm Asanble Anthony Brindisi di konsa, “Li sèlman apwopriye pou nou bay lonè pou Ofisye Lindsey 

pou tout sa li te fè pou sitwayen yo nan Utica ak Konte Oneida pandan senk ane li yo kòm yon manm 

Depatman Lapolis Utica avèk deziyasyon memoryal sa a. Anpil moun ki vwayaje sou wout la souvan pral 

sonje kouraj li ak angajman li pou kenbe kominote nou an sekirite chak jou.” 

 

“Police Officer Joseph P. Olivieri, Jr. Memorial Bridge” (Vilaj North Hempstead)  

 

Gouvènè a te siyen pwojè-lwa a pou deziyen pon ki sou New Hyde Park Road, ki travèse I-495 nan Vilaj 

North Hempstead, Konte Nassau, kòm “Police Officer Joseph P. Olivieri, Jr. Memorial Bridge.” Officer 

Olivieri se te yon veteran 15 zan nan Depatman Lapolis Konte Nassau. Yon lòt chofè te frape epi toujou 

Ofisye Olivieri pandan li t ap mennen ankèt sou yon aksidan sikilasyon ki te konsène yon chofè ki te sou 

nan dat 18 oktòb 2012. 

 

Senatè Jack Martins di konsa, “N ap toujou sonje Ofisye Olivieri kòm yon papa ki te gen lanmou ak yon 

ofisye devwe ki t ap fè travay li pwoteje lavi moun. Sa pral sèvi kòm yon rapèl pou lòt moun pou kouraj 

gason nou yo ki nan inifòm nan montre chak jou.” 

 

Manm Asanble Michelle Schimel di konsa, “Deziyasyon pon New Hyde Park Road kòm Police Officer 

Joseph P. Olivieri, Jr. Memorial Bridge se apèn yon ti jès apresyasyon pou Ofisye Lapolis Olivieru ak 

fanmi li pou dènye sakrifis li te fè sou non kominote nou an.” 

 

“Correction Officer Gary L. Mitchetti, Jr. Memorial Bridge” (Vilaj East Fishkill) 

 

Gouvènè a te siyen pwojè-lwa pou deziyen pon ki travèse Taconic State Parkway ki sou Hosner 

Mountain Road, nan Vilaj East Fishkill, Konte Dutches, kòm “Correction Officer Gary L. Mitchetti, Jr. 

Memorial Bridge.” Gary L. Mitchetti, Jr. te mouri nan dat 20 dawou 2005 lè motosiklèt li te fè kolizyon 

avèk yon vwati ki t ap travèse Taconic State Parkway apre li te sòti nan Hosner Mountain Road. Ofisye 

Koreksyon Mitchetti se te yon Ofisye Koreksyonèl Devwe ki te resevwa rekonpans yon Meday Merit ak 

Valè Sèvis Koreksyonèl Eta New York, yon Kè Vyolèt nan Boukliye New York, epi li te resevwa yon Meday 

Valè nan Asosyasyon Gadyen ak Sipè-Entandan Amerik-di-Nò. Answit, Ofisye Koreksyon Mitchetti se te 

yon manm Ekip Repons Ijans Koreksyon. 

 

Senatè William Larkin di konsa, “Mwen vle di Gouvènè Cuomo mèsi poutèt li siyen pwojè-lwa sa a an lwa. 

Ofisye Gary L. Mitchetti, Jr. se te yon Ofisye Koreksyon dekore epi li te sèvi Eta New York yon fason onorab 

epi avèk distenksyon. Chanjman non Hosner Mountain Road Bridge ki sou Taconic State Parkway pou bay 

lonè pou Ofisye Mitchetti se yon bon jan fason pou nou sonje sèvis li ak devouman li pou New York.” 

 

Manm Asanble Frank Skartados di konsa, “Lavi Mesye Mitchetti, Jr. te fini yon fason trajik apre li te frape 

sou motosiklèt li ki t ap travèse Taconic Parkway sou Hosner Mountain Road. Lanmò trajik li, ansanm 

avèk anpil lòt aksidan nan kalfou sa a te montre kijan li nesesè pou elimine pasaj a nivo sa a.  Defen 

Ofisye Gary L. Mitchetti, Jr. te montre vrè kouraj ak devouman, pou sèvi eta nou an avèk distenksyon 

kòm yon ofisye koreksyon nan Koreksyonèl Greenhaven. Nan dat 27 septanm 2000, san konsiderasyon 

pou pwòp sekirite li, li te aji vit pou sove lavi Sipè-Entandan Adjwen pou Sèvis Sekirite, George S. 

Schneider pandan yon atak prizonye, epi li te pran chòk grav nan yon blesi ponya dèyè tèt li ak kràn li. 

Yon poto-mitan kominote li, Mitchetti, Jr. te resevwa rekonpans avèk Meday Merit Sèvis Koreksyonèl 

Eta New York pou Pèfòmans Ekstrawòdinè li, ak meday Kè Vyolèt Boukliye New York. Nominasyon pon 

memoryal sa a pral sèvi kòm yon respè k ap dire toutan pou selebre yon gason ki te reprezante sèvis 

piblik la nèt.” 

